                                                                                                                            
ՀԱՅՏԱՐԱՐՈՒԹՅՈՒՆ
հրավերի պարզաբանման մասին
Հայտարարության սույն տեքստը հաստատված է գնահատող հանձնաժողովի
 2026 թվականի մարտի 19-ի թիվ 2 որոշմամբ և հրապարակվում է 
«Գնումների մասին» օրենքի 29-րդ հոդվածի համաձայն

Ընթացակարգի ծածկագիրը  ՖԻ-ԳՀԱՊՁԲ-26/01


« ՀՀ ԳԱԱ  Լ.Ա. Օրբելու անվան ֆիզիոլոգիայի ինստիտուտ » ՊՈԱԿ-ի կարիքների համար Ավտոկլավի, լաբորատոր փոքր սարքավորումների և պարագաների ձեռքբերման նպատակով կազմակերպված « ՖԻ-ԳՀԱՊՁԲ-26/01» ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ 18.03.2026թ. ստացված հարցադրումները և դրա վերաբերյալ 19.03.2026թ. տրամադրված պարզաբանումը`  

Պարզաբանման հարցում
Խնդրում եմ ձեզ, տալ պարզաբանում, ինչու է գնման առարկա հանդիսացող ապրանքները խմբավորվել մեկ չափաբաժնի տակ, որը կանոնակարգվում է Գնումների մասին օրենքի 25 հոդվածի դրույթներով: 
 
     Պարզաբանման պատասխան
Ի պատասխան հրավերով սահմանված գնման առարկայի տեխնիկական բնութագրերի վերաբերյալ Ձեր հարցմանը՝ հայտնում ենք, որ Սեղանի վրա դրվող ավտոկլավի, Ավտոմատ ջրի թորման սարքի և Լաբորատոր հենարանային սեղանի մեկ չափաբաժնով ձեռքբերումը պայմանավորված է սարքավորումների խիստ փոխկապակցվածությամբ և դրանք որպես մեկ միասնական տեխնոլոգիական համալիր (աշխատանքային հանգույց) օգտագործելու անհրաժեշտությամբ:
Մանսավորապես.
1. Գնման առարկա հանդիսացող ավտոկլավը սեղանի վրա դրվող (benchtop) մոդել է, և չի կարող շահագործվել առանց համապատասխան հենարանի։ Տեխնիկական բնութագրով պահանջվող լաբորատոր սեղանը հասարակ կահույք չէ, այլ ավտոկլավի անվտանգ աշխատանքն ապահովող հատուկ կոնստրուկցիա է, որը պետք է դիմանա մինչև 300 կգ բաշխված բեռի։Այն պետք է հագեցած լինի ջերմակայուն և քիմիապես կայուն LABGRADE մակերեսով, ինչպես նաև ավտոկլավի պարամետրերին համապատասխան ներկառուցված էլեկտրական վահանակով (հոսանքի սնուցման անջատիչով և վարդակներով), որոնք անհրաժեշտ են սարքը անվտանգ սնուցելու համար։ Այս սարքավորումների առանձնացումը կարող է հանգեցնել ավտոկլավի պատշաճ շահագործման հետ կապված խնդիրների կամ անվտանգության կանոնների խախտման:
1. Ավտոկլավի պատշաճ և երկարատև աշխատանքի կազմակերպման համար պարտադիր պայման է բարձր մաքրության թորած ջրի առկայությունը։ Դիստիլյատորը հանդիսանում է ավտոկլավի աշխատանքն ապահովող պարտադիր լրակազմ։ 
1. Տեխնիկական բնութագրով պահանջվում է սարքի տեղադրում և գործարկում սերտիֆիկացված մասնագետի կողմից, ինչպես նաև առնվազն 1 տարվա երաշխիք։ Եթե համակարգի բաղադրիչները (սեղան, էլեկտրական սնուցում, ջրամատակարարում, ավտոկլավ) մատակարարվեն տարբեր ընկերությունների կողմից, ապա ավտոկլավի հնարավոր խափանման դեպքում (օրինակ՝ վատորակ ջրի կամ էլեկտրական տատանումների պատճառով) անհնար կլինի հստակեցնել երաշխիքային պատասխանատվությունը վնասի համար: Մեկ մատակարարի առկայությունը ապահովում է ողջ համակարգի որակի և սպասարկման միասնական պատասխանատվություն:
1. Գնումն իրականացվում է պետական դրամաշնորհային ծրագրի շրջանակներում, որի նպատակն է ձեռք բերել ոչ թե առանձին սարքավորումների և կահույքի հավաքածու, այլ ամբողջությամբ գործարկված և աշխատանքի համար պատրաստի ստերիլիզացիոն լաբորատոր համակարգ: Չափաբաժնի տրոհումը մեծացնում է ծրագրի թերի իրականացման ռիսկը (օրինակ՝ եթե ավտոկլավի մրցույթը կայանա, իսկ սեղանինը՝ ոչ, կամ հակառակը)։
Ելնելով վերոգրյալից՝ Պատվիրատուն նպատակահարմար չի գտնում տրոհել գնման առարկան առանձին չափաբաժինների, քանի որ պահանջվող ապրանքները հանդիսանում են մեկ ամբողջական համալիրի անբաժանելի մասեր՝ նախատեսված համատեղ և անվտանգ շահագործման համար։

Սույն հայտարարության հետ կապված լրացուցիչ տեղեկություններ ստանալու համար կարող եք դիմել ՖԻ-ԳՀԱՊՁԲ-26/01 ծածկագրով գնահատող հանձնաժողովի քարտուղար Ա. Հովհաննիսյանին:
Հեռախոս՝ 093440324։
Էլեկոտրանային փոստ՝ ashxen001@mail.ru։





